
 نظام کار ( ایجنڈے )پر  موجودتمام امور نمٹائے  گئے  
اسلام آباد ،18فروری  2016 : ایوانِ زیریں کےانتیسویں اجلاس کی      پانچویں  نشست میں ایوان نے  نظام کار پر موجود ایک توجہ دلاؤنوٹس کے سوا   تمام امور نمٹائے ۔ 
ایوان کی کارروائی کے خاص نکات
· نشست کا دورانیہ 02گھنٹے  21 منٹ  رہا ۔  
· نشست کا آغاز طے شدہ وقت ساڑھے   دس بجے کی بجائے تین منٹ تاخیر کیساتھ ہوا۔ 
· نشست کے ابتدائی 112  منٹ تک  صدارت کے فرائض سپیکر نے جبکہ بقیہ وقت  کیلئے ڈپٹی سپیکر نے  انجام دیے۔ 
· وزیرِ اعظم اور قائد حزب اختلاف  اجلاس میں شریک نہ ہوئے۔
· 10  وفاقی وزرا  نے اجلاس میں شرکت کی۔
· نشست کے آغاز پر 26  (07 فیصد)  اور اختتام پر25 (06 فیصد) اراکین موجود تھے۔
·  نشست میں پختونخوا ملی عوامی پارٹی  ،  عوامی نیشنل پارٹی  ،  قومی وطن پارٹی اور پاکستان مسلم لیگ  ضیا کے پارلیمانی قائدین نے شرکت کی ۔
·  07   اقلیتی اراکین بھی اجلاس میں  شریک ہوئے ۔
· دس اراکین نے رخصت کی درخواستیں ارسال کیں ۔ 
کارکردگی

· وزیر مملکت برائے وفاقی تعلیم و پیشہ ورانہ تربیت نے سرسید ( سنٹر برائے ایڈوانسڈ سٹڈیز ان انجینیئرنگ )  انسٹی ٹیوٹ آف ٹیکنالوجی ، اسلام آباد بل 2016 ، متعارف کرایا 
· وزیر ماحولیات نے وزیر خزانہ کے ایما پر پاکستان کونسل برائے سائنس و ٹیکنالوجی بل 2016
· وزیر خزانہ نے بے نامی ٹرانزیکشنز ( ممانعت ) بل 2016 متعارف کرائے۔
نمائندگی اور جوابدہی 
·  حکومت نے ایوان کےنظام کار پر موجود 39 نشانذدہ سوالات میں سے 05 کے زبانی جوابات دیئے ۔ اراکین نے12 ضمنی سوالات بھی دریافت کئے ۔
· دو وفاقی وزرا سمیت دس اراکین نے ایک تحریک زیر ضابطہ 259 پر 01 گھنٹہ 58 منٹ تک اظہار خیال کیا ۔ اس تحریک میں پٹرولیم مصنوعات کی قیمتوں اور پاکستان انٹرنیشنل ایئر لائنز میں لازمی سروسز ایکٹ 1952 سے متعلق بات کی گئی ۔ 
· حکومت نے یوٹیلیٹی سٹورز پر ضروری اشیا پر سبسڈی نہ دینے سے متعلق پاکستان پیپلز پارٹی کے اراکین کے ایک مشترکہ  توجہ دلاو نوٹس کا جواب دیا ۔ ملک میں جان بچانیوالی ادویات کی کمیابی سے متعلق ایک توجہ دلاؤ نوٹس زیر غور نہ لایاگیا۔ 
· ایوان نے پاکستان انٹرنیشنل ایئر لائنز کارپوریشن ( کنورژن ) بل 2016 کو پارلیمان کے آئندہ مشترکہ اجلاس ( 21 مارچ بروز پیر ) مین پیش کرنیکی تحریک منظور کی ۔ یہ تحریک وزیر  مملکت برائےپارلیمانی امور نے پیش کی ۔
· ایوان وزیر پارلیمانی امور کی طرف سے پیش کی گئی ایک اور تحریک کی بھی منظوری دی ۔ اس تحریک میں ایوان بالا کی نشست برائے اسلام آباد پر انتخاب کو بطور ضمنی ایجنڈا پیش کیا گیا ۔ 
· مجلس قائمہ برائے نیشنل فوڈ سیکیورٹی و ریسرچ  کے چیئرمین نے مجس قائمہ کی روداد پیش کی ۔ فارن ایکسچینج ریگولیشن (ترمیمی) بل 2014 پر قائم مجلس قائمہ کی رپورٹ بھی ایوان میں پیش کی گئی ۔  یہ رپورٹ مجلس قائمہ برائےخزانہ،  محصولات  ، اقتصادی امور ، شماریات اور نجکاری کے چیئرمین کے ایما پر ایک سرکاری رکن نے پیش کی ۔ 
· مجلس قائمہ برائےخزانہ،  محصولات  ، اقتصادی امور ، شماریات اور نجکاری   کے چیئرمین کے ایما پرپاکستان مسلم لیگ (ن) کے ایک رکن نے مجلس کی رپورٹ پیش کرنیکی مدت میں توسیع کی تحریک پیش کی جسے ایوان نے منظور کر لیا ۔  
نظم و ضبط 
· اراکین نے 20 نکات ہائے اعتراض پر 59 منٹ تک بات کی ۔ 
شفافیت 
· ایجنڈے کی نقول تمام اراکین ، مشاہدہ کاروں اور عوام کیلئے دستیاب تھیں ۔
· اراکین کی حاضری کی  تفصیل ایوان کی ویب سائٹ پر دستیاب پائی  گئی۔
(یہ فیکٹ شیٹ فری اینڈ فئیر الیکشن نیٹ ورک کی جانب سے قومی اسمبلی کی کاروائی کے براہ راست مشاہدے پر مبنی ہے۔ ادارہ ممکنہ غلطی  یا کوتاہی پر پیشگی معذرت خواہ ہے۔)
انتیسواں  اجلاس، پانچویں   نشست


قومی اسمبلی








